ÚTSKRIFT ÚR FUNDAGERÐABÓK

MENNINGAR- OG TÓMSTUNDARÁÐS

HÚNAÞINGS VESTRA

74. Fundur.


Miðvikudaginn 21. mars 2007 kl. 17:10 kom menningar- og tómstundaráð saman til 74. fundar í fundarsal Félagsheimilisins á Hvammstanga. Mæting samkvæmt undirskriftum.

Dagskrá:

1. Umsögn um starfslýsingar.

2. Önnur mál.

Afgreiðslur:

1. Menningar- og tómstundaráð Húnaþings vestra hefur farið yfir drög að tillögum um starfslýsingar Íþrótta- og tómstundafulltrúa, Forstöðumanns íþróttamannvirkja og Frístunda- og menningarfulltrúa. Nefndin hefur einnig haft til skoðunar umsögn skólastjóra grunnskóla á umræddum starfslýsingum. Nefndin álítur eftirsóknarvert að móta nýtt starf sem taki til umsjónar íþrótta, tómstunda og æskulýðsmála og að einum starfsmanni sé falin yfirumsjón með þessum málaflokkum er tengjast rekstri sveitarfélagsins. Nefndin álítur æskilegt að starfsmaðurinn standi vaktir í íþróttamiðstöð og félagsmiðstöð og telur að það skapi mikilvæg tengsl við notendur þjónustunnar og annað starfsfólk. Auk þess sem starfsmaðurinn öðlist með þeim hætti nauðsynlega þekkingu á rekstri umræddra stofnana sem honum er falið að hafa umsjón með. Nefndin mælir ekki með því að félagsmiðstöðin verði færð undir starfsemi grunnskóla. Að framansögðu er það tillaga nefndarinnar að auglýst verði eftir starfsmanni á grundvelli tillögu um starfslýsingu Íþrótta- og tómstundafulltrúa. 

2. Önnur mál:

a) Nefndin samþykkir að fara yfir það með starfsfólki íþróttamiðstöðvar hvernig unnt sé að takmarka sölu sælgætis og sætra drykkja á starfstíma grunnskóla. Einnig verði farið yfir notkun ljósabekkjar. Þ.e. notkun barna undir lögaldri.

b) Samþykkt að næsti fundur verði haldinn mánudaginn 2. apríl nk. kl. 16:00 á Bóka- og skjalasafni og í Íþróttamiðstöð.

Fundargerð upplesin og samþykkt. Fundi slitið kl. 18:40.

